
თანამშრომლობის შესახებ  საქართველოს შრომის, ჯანმრთელობისა და სოციალური დაცვის სამინისტროსა და ბიზნესისა და ტექნოლოგიების უნივერსიტეტს შორის

საქართველოს შრომის, ჯანმრთელობისა და სოციალური დაცვის სამინისტრო წარმოდგენილი მისი გენერალური დირექტორის ელზა ჯგერენაიას სახით და ბიზნესისა და ტექნოლოგიების უნივერსიტეტი, წარმოდგენლი მისი რექტორის მიხეილ ბატიაშვილის სახით, შემდგომში მხარეებად წოდებული, აცნობიერებენ  რა საქართველოში დასაქმების ბაზარზე არსებული მოთხოვნებისა და გამოწვევების მნიშვნელობას, ქვეყანაში უმუშევრობის დონის შემცირების აუცილებლობასა და ზემოთქმული პრობლემის მოგვარებაში კადრის განათლებისა და კვალიფიკაციის როლს, ხელს აწერენ წინამდებარე მემორანდუმს შემდეგზე:
მუხლი 1
     მხარეები თანხმდებიან, კვალიფიციური სპეციალისტების მომზადების მიზნით, შეიმუშაონ ინფორმაციული და სასწავლო-მეთოდოლოგიური მხარდაჭერისა და თანამშრომლობის მექანიზმები. 
მუხლი 2
     ზემოხსენებული მიზნებიდან გამომდინარე,  მხარეები გამოხატავენ მზადყოფნას,  კოორდინირებული ძალისხმევა მიმართონ შემდეგ საკითხებზე:
2.1 საქართველოს შრომის ბაზარზე არსებული მოთხოვნადი სპეციალობების მიმართულებით ბიზნესსა და ტექნოლოგიებში კადრების გადამზადება;
2.2 მსოფლიოში არსებული მოთხოვნადი სპეციალობების მიმართულებით ბიზნესსა და ტექნოლოგიებში კადრების გადამზადება;
2.3 კადრების გადამზადება ციფრული ტექნოლოგიების გამოყენებით, დისტანციურად შესასრულებელი ვაკანსიებით დაკომპლექტებულ ბაზებთან სამუშაოდ;
2.4 საინფორმაციო შეხვედრების ერთობლივი ორგანიზება;
2.5 პროექტის ცნობადობის ასამაღლებლად საინფორმაციო კამპანიების წარმოება.

მუხლი 3
3.1 მხარეები კონკრეტულ ღონისძიებებს, ცალკეული შეთანხმების ფარგლებში, თანამშრომლობის ძირითადი მიმართულებების მიხედვით განსაზღვრავენ. 
3.2. მემორანდუმის რეალიზაციასთან დაკავშირებული საკითხების ოპერატიულად გადაწყვეტის, თანამშრომლობის მიმდინარეობისა და შედეგების განხილვის მიზნით,  შესაძლებელია სამუშაო შეხვედრების ორგანიზება;
3.3. ორმხრივი თანამშრომლობის საკითხების კოორდინაციისა და სამუშაო გეგმების მომზადების მიზნით, მხარეები განსაზღვრავენ პასუხისმგებელ პირებს. 
მუხლი 4
4.1. მემორანდუმი ძალაშია მისი ხელმოწერის მომენტიდან, მოქმედებს  სამი წლის ვადით და ავტომატურად გაგრძელდება შემდგომი სამი წლის  ვადით იმ შემთხვევაში, თუ რომელიმე მხარე მისი მოქმედების ვადის ამოწურვამდე არანაკლებ ექვსი თვით ადრე წერილობით არ აცნობებს მეორე მხარეს განზრახვას, წინამდებარე მემორანდუმის მოქმედების შეწყვეტის შესახებ.
4.2. წინამდებარე მემორანდუმი შედგენილია ქართულ ენაზე, თანაბარი იურიდიული ძალის მქონე ორ ეგზემპლარად.

